MAAR GOD

Bidders/Gebedsvriende

As bidders is ons werk nooit klaar nie. Daar is telkens weer nuwe opdraandes maar daar is ook telkens oorwinnings. Vir ons as Christene is die lewe om reeds Vrydag in die koerant Maandag wat kom se nuus te lees. Dit beteken: ons weet reeds Wie op die ou end gaan wen, ons weet hoe die storie gaan eindig, ons het reeds die laaste bladsy gelees. 

Gebed is ‘n verhouding en terselfdertyd is dit geestelike werk. Gebed is aanbidding, maar dit is ook intersessie, smeking, ens. In Jak.5:16-17 lees ons dat die vurige gebed van ‘n regverdige kragtig in sy werking is – dit werk kragtig. Moenie moedeloos word in die stryd nie. Wanneer ons aanbid, kom versterk die Here ons om die werk van gebed te doen. En wanneer ons die werk van gebed doen, sien ons hoe God werk en dit lei daartoe dat ons Hom wil aanbid!

Bid totdat daar oorwinning is

Die verhaal van hoe John Oxtoby (Praying Johnny; 1767-1830) vir die dorp Filey gebid het, is altyd vir my ‘n groot bemoediging.

Metodiste-predikante wat in die voetspore van Wesley en Whitefield gevolg het, het met hulle prediking ‘n geestelike verandering in Engeland as geheel teweeg gebring. Hulle het (soos in Amerika) gewoonlik te perd van dorp tot dorp gereis om die evangelie te verkondig en ‘n groot bydrae gelewer om die evangelie na dorpe oor die hele land te neem.

Daar word vertel van ‘n gebeurtenis in die vroeë dae van die Metodiste-beweging in ‘n dorp met die naam Filey. Prediker na prediker is sonder sukses daarheen gestuur. Die dorp was ‘n vesting van die bose, en predikers is letterlik weggejaag, totdat daar uiteindelik besluit is om handdoek in te gooi en te aanvaar dat dit ‘n onmoontlike taak was om die dorp te evangeliseer. ‘n Man met die naam John Oxtoby, wat bekend gestaan het as praying Johnny, het egter by die Metodiste-konferensie gepleit dat hulle hom moet stuur om die mense van Filey nog ‘n laaste kans te gee.

Toe iemand wat hom geken het, op pad daarheen vir hom vra waarheen hy gaan, het hy sonder skroom geantwoord: “Na Filey, waar God sy werk sal laat herleef.” Toe hy Filey vanaf ‘n heuwel sien, het hy langs ‘n heining op sy knieë neergeval en met God begin worstel. ‘n Meulenaar, wat aan die ander kant van die heining was, het ‘n stem gehoor en verbaas geluister toe hy John Oxtoby hoor sê: “U moenie van my ‘n gek maak nie! U moenie van my ‘n gek maak nie! Ek het in Bridlington vir die mense gesê dat U u werk gaan laat herleef en U moet dit doen, want hoe anders sal ek weer my gesig daar kan wys en wat sal die mense dan sê oor gebed en geloof?”

Ure lank het hy aangehou bid en pleit vir Filey. Na ‘n lang ruk het hy opgestaan en gesê: “Dit is afgehandel, Here. Dit is afgehandel. Filey is gewen! Filey is gewen!” 

Toe hy die dorp binne stap, het hy hardop begin uitroep: “Kom na die Here en vra vir redding.” ‘n Skare geharde vissermanne het nadergekom om te luister, want Oxtoby het met buitengewone krag gepreek. Geharde sondaars het begin huil en op hulle knieë neergeval toe hy vir hulle bid, om genade begin smeek en dit gekry by die Een wat Oxtoby so vreesloos gemaak het. Want wanneer God se kinders bid, antwoord Hy hulle en doen wat Hy beloof het. 

Kom ons bly pleit vir herlewing.

One Day in the Gap

Teen die tyd dat julle hierdie gebedsgids ontvang, is die One Day in the Gap inisiatief reeds aan die gang. Dit is waar ons gemeentes oproep om ‘n dag te neem om vir die land te bid. Elke gemeente neem ‘n dag en so doen ons ‘n volle jaar van dag-en-nag-gebed. Kom ons bid dat God gemeentes sal oprig om met groot vrymoedigheid en krag van die Heilige Gees hierby betrokke te wees.

Bennie Mostert

Besturende Direkteur: Jerigo Mure Internasionale Gebedsnetwerk

Ef.3:20

Besielende film praat met jongmense op ‘n unieke wyse

Die film My Last Day deur die JESUS Film-projek is hierdie jaar vrygestel. Die verhaal fokus op ‘n dief in Jerusalem ongeveer 2000 jaar gelede. Die dief is skuldig bevind aan misdaad en gevonnis tot kruisiging. Langs hom het ‘n ander man gehang, Jesus Christus. Deur gedeeltelik dieselfde dialoog te gebruik as dié van die oorspronklike JESUS Film, wys hierdie kort film hoe hartseer die dief is oor sy sonde toe hy besef dat Jesus onskuldig is. Die Bybelverhaal verkondig hoop op vergifnis deur Jesus duidelik en kragtig. (Uittreksel: http://www.globalshortfilmnetwork.com/my-last-day-p-344-c-8.html).

Bybels uitgedeel tydens die Chinese Nuwejaar

Meer as 13 500 Bybels is uitgedeel binne sewe dae as deel van die Chinese Nuwejaar-feesvierings dwarsdeur Asië. Minstens een vrywilliger het gevoel dat die mense wat sy ontmoet het buitengewoon oop was vir Christengetuienis. ‘Ek weet nie hoe om dit te verduidelik nie behalwe dat dit gevoel het of die Here orals was. Die Chinese maak oogkontak en glimlag.’ As gevolg van Chinese Regeringsregulasies is dit moeilik om Bybels in China in te kry. Die Chinese word egter toegelaat om ‘n Chinese Bybel saam met hulle te bring wanneer hulle van ‘n oorsese reis af terugkom. Byna 1 miljoen Bybelpakkies is die afgelope 10 jaar aan Chinese toeriste uitgedeel regdeur Asië. (Bron: Baptist Press).

Gebed bevorder JESUS Film-sukses

Elke vier sekondes besluit iemand in die wêreld om Christus Jesus te volg nadat hy/sy die JESUS Film gesien het. Gebed is ‘n integrale deel van die bediening. Aan die begin van die jaar het die JESUS Film-projek mense gevra om met hulle hande te neem in toegewyde gebed vir die jaar. Die Bediening stuur tweemaandelikse gebedsversoeke per e-pos uit om gebed te fokus op komende gebeure, lande en nuwe gelowiges. Jy kan ‘n JESUS Film-gebedskryger word op enige plek in die wêreld. As jy aansluit kan jy op die heel belangrikste manier deel word van die werk op die Sendingveld. (Webruimte: http://www.mnnonline.org/article/15308). 

Nasionaal: 

12-13 September 2011: 24-7 Konferensie 

Die doel van hierdie konferensie is om God se leiding te soek vir die komende jaar in Suid-Afrika ten opsigte van gebed. Ons sal gesels oor gebedsinisiatiewe, terugvoer gee oor wat die afgelope jaar gebeur het. Daar sal lering en praktiese riglyne wees oor hoe om gebed in ons land te mobiliseer. Dit is ‘n geleentheid om inligting in te win, toegerus te word en om te skakel met die wyer gebedsbeweging in Suid-Afrika. 

Wie moet dit bywoon?

Gebedsnetwerk leiers

Individue wat spesifieke gebedsinisiatiewe organiseer

Gebedskoördineerders in dorpe en streke

Gebedskoördineerders in plaaslike gemeentes

Pastore en geestelike leiers

Dit is nie ‘n algemene gebedseminaar nie, maar ‘n byeenkoms van Christen netwerke en om gebedsleiers en -koördineerders wat aktief in die gebedsbeweging en gebedsbediening in die land betrokke is toe te rus.

Registrasie

Ons kom daagliks bymekaar vanaf 09:00-16:00. Die koste vir die konferensie is R200 per persoon ongeag van hoe lank dit vir u moontlik is om die seminaar self by te woon. Dit sluit middagetes en verversings in. Elkeen is verantwoordelik vir hul eie verblyf- en vervoerreëlings. Om te registreer, kontak Anneke Hanekom by: Jerigo Mure Internasionale Gebedsnetwerk, Privaatsak X22, Lynnwoodrif, 0040. Tel.: 012 365 3213, sel: 079 284 9044, faks: 086 594 0565. Webruimte: www.jwipn.com of e-pos: pray@jwipn.com 

1 tot 4 Oktober 2011: Derde Nasionale Christen Opvoederskonvensie in Bloemfontein

Christen opvoeders van verskeie tipes skole van oral oor die land kom bymekaar vir ‘n tyd van aanbidding en netwerking, terwyl hulle toegerus en geïnspireer word om hulle Godgegewe roeping te vervul. (Kontakbesonderhede: Piet and Elma du Toit, Foundation for Cross-Cultural Education. Tel.: 023 231 0208. Webruimte: www.natctc.co.za of e-pos: bloeminfo@fce.org.za). 

3 tot 7 Oktober 2011: Tiende 24/7 Watchman’s School of Prayer

Die Here het vir ons ‘n belofte gegee — Hy antwoord diegene wat onophoudelik tot Hom roep deur gebed. Kom sluit 5 dae lank by ons aan om die Here te soek vir ‘n geestelike deurbraak in ons gemeenskappe en stede. Jy sal praktiese riglyne ontvang oor hoe om persoonlike herlewing te beleef en oor hoe om ‘n dieper gebedslewe te lei. Praktiese opleiding oor hoe om met 24/7 gebed te begin in jou plaaslike gemeente/gemeenskap word ook aangebied. Ons gaan saam die geheime en vreugde van ‘n persoonlike verhouding met God ontgin en hoe om te leef as die mens wat Hy ons gemaak het om te wees! Ons gaan die Here soek deur gebed, uit mekaar se ervarings leer en Hom vertrou om die basis van dag-en-nag-gebed te vestig en te versterk in elke gemeente en gemeenskap. Ons kan 150 mense huisves en registrasie is R1 200 per peroon (dit sluit maaltye in en akkomodasie vir die hele week). Registreer asseblief deur jou deposito van R600 so gou as moontlik te betaal ten einde jou plek te bespreek. Kontak Lizette van Rooyen by tel: 021 919 7988 of faks: 021 919 3954. Webruimte: www.jwipn.com of e-pos: cape@jwipn.com 

Internasionaal: 

14 tot 17 September 2011: National Leadership Conference: India Missions Association (IMA)

IMA is die nasionale alliansie van Indiese Sendingorganisasies en bestaan uit 237 sendingorganisasielede, 1 200 visionêre vennootskapslede, 5 000 Indiese sendingraadslede en byna 55 000 Indiese sendingleiers. (Webruimte: www.imaindia.org of e-pos: ima@imaindia.org). 

20 tot 22 Oktober 2011: CHOGM (Commonwealth Heads of Government Meeting) in Perth

Die Commonwealth Christian Assembly vier die einde van Project 54 (fokus in gebed op die 54 statebondslande) en dit vind plaas in Perth voor CHOGM 2011 vanaf 20 tot 22 Oktober, 2011. Church Together, wat onafhanklik deur kerkleiers in Perth georganiseer word, vind plaas op 23 Oktober. Die doel is om internasionale regeringsleiers en CHOGM 2011 te onderskraag deur gefokusde gebed. (Webruimte: http://www.commonwealthprayer.org./assembly.html  of http://www.chogm2011.org/CHOGM2011). 

http://www.operationworld.org/free-prayer-enhancing-resources 

Maak van hierdie bronne gebruik om in jou gebedslewe te groei terwyl jy vir die nasies bid.

http://www.stand4kids.org/mission-websites-for-kids 

‘n Uitstekende webruimte vir kinderbediening; beveel 5 ander top sendingwebruimtes aan:

Caravan Kids - http://www.caravanfriends.org 

Quest for Compassion - http://www.questforcompassion.org 

Disciple Zone - http://www.disciplezone.com 

SIM Kids - http://www.simkids.org 

My Passport to India - http://www.mypassporttoindia.org 

http://www.worldprayermap.co.uk/index.html 

Klik op enige land vir toepaslike inligting en gebedsversoeke op dié wêreldgebedskaart – ‘n uitstekende aanlyngebedshulp.

www.BibleGateway.com en www.Biblica.com 

Die wêreld se gewildste moderne Engelse Bybel is pas opdateer en ook aanlyn beskikbaar. Biblica en Zondervan het die New International Version (NIV) van die Bybel aanlyn vrygestel. Die opgedateerde teks is beskikbaar vir besigtiging by albei bogenoemde webruimtes. 

Maandelikse gebedsfokusse: September – Desember 2011

Die gebedsfokusse op hierdie bladsy is bedoel om diegene wat betrokke is by 24/7 gebedshuise aan te moedig om oor dieselfde tydperk op dieselfde gebedsonderwerpe te fokus in gebed. Gemeentes kan hierdie fokusse op enige manier gebruik. Dit is slegs riglyne en gebedswag-koördineerders kan hulle eie fokusse hierby voeg soos die Heilige Gees hulle lei. Wil jy dit nie oorweeg om hierdie gebedsversoeke op kreatiewe maniere in jou gebedskamer op te plak of in jou stiltetyd te gebruik nie? Sê ook vir ander daarvan en moedig hulle aan om oor hierdie sake te bid tydens elkeen van die maandelikse fokusse. Meer inligting oor hierdie sake is gratis beskikbaar op ons webruimte by: www.jwipn.com  Onthou om ook vir ons weeklikse Global Prayer Alert in te skryf wat fokus op aktuele sake deur ‘n e-pos te stuur aan cape@jwipn.com 

September: Die ekonomie en die One Day in the Gap inisiatief

Die eerste gebedsfokus val op deurbrake in die ekonomie op alle terreine en spesifiek ook op die arbeidsmark. Daar is groot uitdagings met werkskepping, dienslewering, eise van werkers, behuising, korrupsie, ens. Al hierdie dinge destabiliseer die ekonomie en dit is ons verantwoordelikheid om te bid totdat daar ‘n oplossing kom.

Die tweede fokus vir September is die One Day in the Gap inisiatief wat begin. Deur hierdie inisiatief word honderde gemeentes gemobiliseer om letterlik elke dag van die jaar met gebed te vul. Dit is die periode van 1 September 2011 tot 31 Augustus 2012. Gemeentes word gevra om een volle dag lank (24-uur) te bid. Minstens 365 gemeentes word gesoek om die jaar te vul. Bid asb. hiervoor: vir gemeentes om deel te neem en vir goeie koördinering en samewerking. 

Oktober: Godsdienste en die Okkulte

Gedurende die volgende paar maande fokus ons o.a. op ander godsdienste en die okkulte. Wanneer jy daarvoor bid wil ek vra dat jy nie sal oorgaan tot geestelike oorlogvoering nie, maar doodgewoon die Here sal vra om in hierdie situasies in te gryp deur die kragtige werking van die Heilige Gees. Proklameer die koningskap en heerskappy van God en proklameer die Woord in elkeen van hierdie situasies. Bid vir jou eie geestelike en fisiese beskerming en ook vir jou gesin wanneer jy oor hierdie sake bid. Laat daar geen vrees by ons wees nie, maar dit is ook belangrik om te verstaan waarmee ons besig is.

November: Die Vervolgde Kerk en Bybelvertaling
Elke jaar bid miljoene Christene wêreldwyd saam vir die Vervolgde Kerk. Christene word vervolg in groot dele van Afrika, die Midde-Ooste, Oos-Europa, Asië en Suid-Oos Asië. Onlangs is daar ook ‘n sigbare toename in vervolging te bespeur in ‘oop’ lande soos die VSA, Kanada, Wes-Europa en Latyns-Amerika deur Christene te bespot en uit te lag asook om hulle te verhinder om vryelik te evangeliseer en volgens Bybelse beginsels te leef met betrekking tot sake soos aborsie, homoseksuele huwelike, ens. Ons het ‘n verantwoordelikheid om te bid vir ons broers en susters wat vervolg word. Elke jaar sterf minstens 160 000 Christene vir hulle geloof.

Die ander fokus val op Bybelvertaling. Uit die meer as 6 900 tale wat op aarde bestaan, is daar na beraming omtrent 2 000 tale wat geen eie vorm van Skrif het nie. Om toegang te hê tot die Bybel in jou eie taal (in oudio formaat of gedrukte vorm) bly ongetwyfeld die mees effektiewe manier om geestelik te groei. Kom ons bid vir ‘n betekenisvolle groei in hierdie saak binne die volgende paar jaar.

Desember: Verhoudings en familie
Daar is geen twyfel nie dat verhoudings en veral gesinsverhoudings toenemend onder druk is nie. Hiervoor is daar baie sosiale en geestelike redes. Gedurende Desember fokus ons op verhoudinge en die gesin. Desember is die maand waarin mense vakansie hou en weer by mekaar uitkom. Bid vir geestelike en praktiese deurbrake in mense se gesinsverhouding vir heelmaking, genesing en versoening.

